
ᒫᓐᓇᓴᐅᑎᒋ ᓄᐃᑎᑕᐅᒋᐊᓕᒃ 

 

ᓯᖅᑭᓂᖅ ᖃᐅᔨᔭᐅᑎᑦᓯᕗᖅ ᐅᐱᕐᖔᖅ ᐱᖑᐊᖃᑎᒌᓐᓂᖏᑦ  

ᐊᐅᓛᓯᒪᕕᒻᒦᓂᕆᓛᕐᑕᖓᓂᒃ ᓄᓇᕕᒻᒥᐅᑦ ᐅᕕᒃᑲᖏᓐᓄᑦ ᐅᖓᕙᒥ 

 

ᑰᒃᔪᐊᕐ (ᑯᐸᐃᒃ), ᐊᐃᕆᓕ 15, 2025 - ᑲᑎᕕᒃ ᓄᓇᓕᓕᒫᑦ ᑲᕙᒪᖓ (KRG) ᐅᐱᒍᓱᑉᐳᖅ 

ᖃᐅᔨᔭᐅᑎᑦᓯᒋᐊᒥᒃ 11-ᐅᒍᑎᒋᓕᕐᑕᖓᓂᒃ ᓯᖅᑭᓂᒃᑯ ᐅᐱᕐᖔᒥ ᐊᐅᓪᓛᓯᒪᕕᒻᒥᑎᓯᓂᖓ ᓄᓇᕕᒻᒥᐅ 

ᐅᕕᒃᑲᖏᓐᓂᒃ ᐊᒃᕌᒍᓕᓐᓂᒃ 13-ᓂᒃ 17ᓄᑦ ᑰᒃᔪᐊᒦᓛᕐᑐᑦ ᔫᓂ 22-ᒥᑦ 28-ᒧᑦ. 

ᐊᑐᐃᓐᓇᕈᕐᑎᑕᐅᓯᒪᔪᖅ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᓱᖃᑦᓯᑎᑦᓯᕕᓕᕆᓂᖓᓂ, ᐅᐱᕐᖓᒥ ᐊᐅᓪᓚᓯᒪᕕᒃ 

ᑐᖕᖓᓱᑦᑎᓯᕗᖅ 60-ᓂᒃ ᐅᕕᒃᑲᓂ ᐅᖓᕙᐅᑉ ᓯᑦᔭᖓᑕ ᓄᓇᓕᖏᓐᓂᑦ ᐱᓯᒪᔪᓂᒃ ᑲᖏᕐᓱᔪᐊᖅ, ᖁᐊᕐᑕᖅ, 

ᑲᖏᕐᓱᖅ, ᐊᐅᐸᓗᒃ, ᑕᓯᐅᔭᖅ, ᑲᖏᕐᓱᐊᓗᒃᔪᐊᖅ ᐊᒻᒪᓗ ᑰᒃᔪᐊᖅ. ᐃᓚᐅᓛᕐᑐᐃᑦ ᐃᓕᓐᓂᐊᑎᑕᐅᓗᑎᒃ 

ᐱᔪᒪᓂᖃᑦᓯᐊᑐᓂᒃ ᐃᓕᓴᐃᔨᓂᒃ ᐃᓂᕐᑎᕆᒍᓐᓇᐅᑎᖃᑦᓯᐊᑐᓂᑦ ᐱᖕᖑᐊᖃᑎᒌᑦᑐᓂᒃ, ᐃᓚᐅᒻᒥᑎᓪᓗᒋᑦ 

ᓱᒃᕋᑕᐅᓯᒪᐅᑎᖃᑐᓄᑦ ᐃᓱᒪᒥᒍᑦ ᐃᓱᒪᓕᕆᓂᕐᒥ ᐃᓱᒪᓕᕆᔨᑦ ᑎᓕᐅᕆᒋᐊᓪᓛᕈᑎᖏᓐᓂᒃ ᐅᕕᒃᑲᓂᒃ 

ᖃᓄᐃᖕᖏᓯᐊᕐᑐᒥ ᐃᓅᓯᖃᕈᓐᓇᕐᓂᒧᑦ.  ᐃᓕᓐᓂᐊᑎᑕᐅᖃᑦᑕᓗᑎᓪᓗ ᐊᑦᔨᒌᖕᖏᑐᓂᒃ ᐱᖕᖑᐊᓚᑲᓐᓂᓂᒃ 

ᐃᓚᐅᒻᒥᑎᓪᒍ ᐃᓪᓗᑭᑖᕐᓂᖅ ᑎᒥᒥᒃ ᐃᖃᐃᓕᓴᕐᓃᑦ, ᖃᖓᑕᑦᓱᑎᒃ ᐊᐅᓚᔮᕐᓃᑦ, ᐊᒻᒪᓗ ᐊᓕᐊᒋᔭᖃᕐᓗᑎᒃ 

ᐃᓗᒃᕈᓯᖏᑦᑕ ᓱᖃᑦᓯᓂᖏᓐᓂᒃ ᐊᒻᒪᓗ ᐃᓕᓐᓂᐊᑎᑕᐅᓂᖏᓐᓂᒃ. 

ᐃᓚᒋᔭᐅᓛᕐᒥᔪᖅ, ᐱᖕᖑᐊᖃᑎᒌᑦᑐᓂ ᐃᓚᐅᖃᑕᐅᔪᑦ ᑕᑯᓐᓇᑎᑦᓯᓂᖃᓚᕐᑎᓗᒋᑦ ᐊᑭᖃᖕᖏᑐᒥᒃ ᓄᓇᓕᒻᒥ 

ᐱᖕᖑᐊᖃᑎᒌᓪᓗᑎᒃ ᑰᒃᔪᐊᒥᐅᓄᑦ ᔫᓂ 27-ᒥ 7:00-:ᖑᒥ ᐅᓐᓄᑯ ᑰᒃᔪᐊᑉ ᓄᓇᓕᖓᑕ ᑕᒃᕋᓕᔮᕐᕕᖓᓂ. 

ᓯᖅᑭᓂᖅ ᓄᓇᓕᓕᒪᓅᓕᖓᓱᓂ ᐱᖕᖑᐊᖃᑎᒌᓐᓂᐅᓱᓂ ᐱᕕᑦᓴᖃᕐᑎᓯᑦᓯᐊᑑᑦᓱᓂ ᐊᒻᒪᓗ ᑲᔪᓯᑎᑦᓯᒍᓐᓇᓱᓂ 

ᐅᕕᒃᑲᓂᒃ ᓄᓇᕕᒻᒥ.  ᐱᕕᑦᓴᖃᕐᑎᓯᑦᓯᐊᓱᓂ ᐅᕕᒃᑲᓂᒃ ᓂᒪᔭᕆᐅᕐᓴᑎᓯᓂᕐᒧᑦ, ᐱᕈᕐᐸᓕᐊᑎᑦᓯᓯᐊᕐᑐᓱᓂ 

ᖃᓄᐃᖕᖏᑐᑦᓯᐊᖑᓂᕐᒥᒃ ᐃᑉᐱᓂᐊᕐᓂᒨᓕᖓᔪᓂᒃ, ᐊᒻᒪᓗ ᓇᓗᓇᐃᕐᓯᒍᓐᓇᓂᕐᒥᒃ ᖃᐅᔨᒪᓂᖏᓐᓂᒃ 

ᐃᑉᐱᒍᓱᓐᓂᖏᓐᓂᓗ ᐃᓄᐃᑦ ᐃᓗᒃᕈᓯᑐᖃᖓᓂᒃ. 

ᓯᖅᑭᓂᖅ ᐱᕕᖃᕐᑎᓯᒋᕗᖅ ᐃᓕᓴᐃᓂᕐᒥᒃ-ᐃᓕᓴᐃᔨᒥᒃ ᖃᐅᔨᒪᖕᖏᑕᖏᓐᓂᒃ ᐃᓄᐃᑦ ᐃᓕᓴᐃᔨᖏᑦᑕ.  ᑖᓐᓇ 

ᐃᓕᓐᓂᐊᓂᖅ ᑲᑎᑎᑦᓯᕗᖅ ᑲᔪᓯᓂᐊᕐᑎᓗᒍ ᐱᕕᖃᕐᑎᓯᕗᖅ ᐱᖕᖑᐊᕈᓐᓇᓂᕐᓂ. 

ᐅᖃᐅᓯᐅᓯᒪᔪ: 

“ᓄᓇᕕᒻᒥ ᐅᕕᒃᑲᕗᑦ ᓱᖑᔫᕗᑦ, ᓄᑖᓂᒃ ᐱᓇᓱᐊᕈᓐᓇᓱᑎᒃ ᓴᐱᕐᑕᐃᑑᑦᓱᑎᓪᓗ.  ᐱᖕᖑᐊᖃᑎᒌᓐᓂᖅ ᐊᒻᒪᓗ 

ᓯᖅᑭᓂᐅᑉ ᐊᐅᓪᓛᓯᒪᕕᖓᓂ ᐱᔪᓐᓇᑎᑦᓯᕗᖅ ᐅᕕᒃᑲᓂᒃ ᐱᓯᑎᐅᒍᓐᓇᓂᖏᓐᓂᒃ, ᐅᐱᒍᓱᒍᓐᓇᓂᕐᒥ ᐊᒻᒪᓗ 

ᑭᖕᖒᒪᓇᕐᓂᖏᓂᒃ, ᐊᒻᒪᓗ ᐊᑐᓕᕐᑎᓯᓂᒧᑦ ᐃᓗᒃᕈᓯᑐᖃᖓᑎᒍᑦ ᐃᓄᐃᑦ ᐃᓪᓕᓇᕐᑐᖁᑎᖏᑎᒍ ᒫᓐᓇᐅᓕᕐᑐᖅ 

ᐱᐅᓯᐅᓕᕐᑐᒥ ᐊᒻᒪᓗ ᐅᕕᒃᑲᐅᒍᓯᕐᒥᑎᒍᑦ.” 

— ᕿᐊᓪᑕ ᓯᓅᐸᓪ, ᑐᑭᒧᐊᕐᑎᓯᔨ, ᑲᑎᕕᒃ 

ᓄᓇᓕᓕᒫᑦ ᑲᕙᒪᖓᓂ 

 

 

ᑲᑎᕕᒃᓄᓇᓕᓕᒫᑦ ᑲᕙᒪᖓ ᐊᑐᐃᓐᓇᐅᑎᑦᓯᕗᖅ ᑐᑭᓯᒪᒍᓐᓇᓂᕐᒧᑦ ᐱᒍᑦᔨᓂᐅᔪᓂᒃ ᓄᓇᕕᒻᒥᐅᓄᑦ ᔭᐃᒻᔅ ᐸᐃ 

ᐊᒻᒪᓗ ᐃᓄᐃᑦ ᑯᐸᐃᒃᒥ ᐊᖏᖃᑎᒌᓐᓂᕆᓯᒪᔭᖓᓄᑦ (1975).  ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᑲᕙᒪᒋᔭᐅᑦᓱᓂ 

17-ᓂ ᓂᕈᐊᕐᑕᐅᓯᒪᔫᑦᓱᑎᒃ ᑲᑎᖕᖓᔨᑦ ᐱᓯᒪᔪᑦ 14-ᓂᑦ ᓄᓇᓕᓐᓂᑦ ᓄᓇᕕᒻᒥ, ᓂᕈᐊᕐᑕᐅᓯᒪᔪᖅ ᑐᑭᒧᐊᑦᑎᓯᔨ, 

ᑐᖓᓕᖓᓗ, ᐊᒻᒪᓗ ᓯᕗᓕᕐᑎᖓ ᓇᔅᑲᐱᒃᑯ ᐊᓪᓚᖏᑦᑕ ᑲᐅᒐᐅᒍᐊᑦᓯᑲᒪ ᓄᓇᖁᑎᖏᓐᓂᑦ. 

 

ᖃᐅᔨᒋᐊᕐᕕᐅᒍᓐᓇᑐᖅ:  ᓴᒪ ᑲᓐ / ᑲᑎᕕᒃ ᓄᓇᓕᓕᒫ ᑲᕙᒪᖓᑕ ᐅᖄᖃᑦᑕᐅᑎᓂᖏᓐᓄᑦ / ᐅᖄᓚᐅᑎᖓ:  819-

964-2961, ᓈᕐᓂᓗᒍ 2383 / media@krg.ca 


